
 Samo la 11 حادي عشر الدرس ال
 

1 : NGUZO YA KWANZA YA IMAAN NI KUMUAMINI ALLAH (SW). 

Nayo ni kumpwekesha Allah (sw) katika uungu wake, ulezi wake, na majina yake na sifa zake. 
Miongoni mwa kumuamini Allah (sw) ni; 
1 : Ni kuamini kuwa Allah ndiye mwenye kustahiki ibada peke yake, kwa kuwa yeye ndiye muumba wa viumbe 
wote, aliye wafanyia ihsani, anae wasimamia riziki zake, na anayejua siri zao na dhahiri zao, mwenye uwezo wa 
kuwalipa thawabu wenye kumtii na kuwaadhibu wenye kumuasi. 
Na uhakika wa hilo ni kuwa Imaani ni kumpwekesha Allah katika yote anastahiki kuabudiwa katika aina zote za 
ibada, katika hali ya unyenyekevu, katika kupenda na kuwa na hofu juu ya Allah (sw), pamoja na mapenzi ya dhati 
kwa Allah (sw) na kujidhalilisha katika utukufu wake Allah subhanahu wataalah. 
Mwenyezi mungu anasema kuhusu msingi mkubwa ulioshuka Quran Allah (sw) anasema:  

ينَ مُُلِْص    فَاعْبُدِ الَله   : تعال ل  ا ق  ينُ الخَالصُِ  للهِ أَل   . ا لَهُ الدِّ  [ 3-2الزمر:] الدِّ

(“Muabudu mola wako kwa kumtakasia yeye dini, zindukeni hakika mwenyezi mungu ndie mwenye dini 

iliyotakasika”) (Az- zumar: 2-3). 

اهُ  وقوله:    [ 23الاسراء:] وَقَضََ رَبُّكَ أَلا تَعْبدُُوا إِلا إيِا

Allah (aw) anasema : (“ Amehukumu mola wako ya kuwa msiabudu chochote idipokuwa yeye tu peke yake..”) (Al-

Israh : 23). 
Zipo aina nyingi za ibada miongoni mwa ibada hizo ni; Kuomba dua, kuwa na khofu, kuwa raja, kumtegemea Allah, 
kuwa na raghaba na uoga, kunyenyekea, kuogopa, kurejea kwa Allah, kutaka msaada, kujikinga, kuchinja, kuweka 
ndhiri, na nyinginezo katika aina za ibada ambazo haifai kuzifanya ibada hizi na nyingine kunyume na Allah (sw), 
na atakaefanya ibada miongoni mwa ibada hizi kwa asiekuwa Allah atakuwa amemshirikisha Allah (sw) na kukufuru. 
Ushahidi wa dalili ya kuwa Dua ni ibada Allah (sw) anasema: 

ونَ عَنْ عِبَادَتِِ سَيدَْخُلُونَ جَهَنامَ دَاخِرِ   : قوله تعال  ذِينَ يَسْتَكْبُِِ  [ 60]غافر:   ينَ وَقَالَ رَبُّكُمُ ادْعُونِِ أَسْتَجِبْ لَكُمْ إنِا الا

(“Amesema mola wenu niombeni nitazijibu dua zenu, hakika wale ambao wanafanya kiburi cha kutoniomba, 
wataingia moto wa jahanaba hali ya kuwa ni wadhalilifu”) (Ghafir : 60). 
 
2: Miongoni mwa kumuamini Allah,  ni kuamini yote aliyoyawajibisha na kuyalazimisha mwenyezi mungu kufanywa 

katika ibada zake na akafaradhisha juu ya waja wake katika nguzo tano za Uislamu za dhahiri ambazo ni kutoa 
shahada ya kwamba hapana mola wa kuabudiwa kwa haki isipokuwa Allah na kushuhudia ya kuwa Muhammad ni 
mjumbe wake Allah na Mtume wake, na kusimamisha swala tano, na kutoa zakat, na kufunga mwezi wa Ramadhan 
na kwenda kuizuru nyumba tukufu ya makkah (Al-Ka’aba) kwa mwenye uwezo wa kwenda huko. 
Pamoja na kutekeleza faradhi nyingine zilizokuja kwenye sharia tukufu ya Allah. 
 
3: Na katika kumuamini mwenyezi mungu, ni kuamini ya kuwa mwenyezi mungu ndiye alieumba ulimwengu na 
kuyaendesha mambo ya walimwengu wote kwa ujuzi wake Allah na uwezo wake atakavyo yeye, na kwamba yeye 
ndiye mmiliki wa dunia na akhera, mlezi wa viumbe wote, hakuna muumbaji zaidi yake, hakun mola mlezi zaidi 
yake, yeye ndiye aliwatuma mitume wote, ameteremsha vitabu kwa lengo la kuwafanyia islahi waja wake kwa 
kuwalingania kwenye mambo ambayo kwao yana masilahi ya kufaulu duniani na akhera. 
 
Kwa hayo yote mwenyezi mungu hana mshirika, kama alivyosema kuwa 
 

ءٍ وَكيِل   الُله قال تعال:  ءٍ وَهُوَ عَلََ كُلِّ شََْ  [62 الزمر:]  خَالقُِ كُلِّ شََْ

 (“ Mwenyezi mungu ndiye muumba wa vitu vyote, na ni mtunzi wa kila kitu”) (Az-Zumar: 62). 
 
4: Katika Imaani ya Kumuamini mwenyezi mungu, ni kuyaamini majina yake mazuri na sifa zake zilizo tukuka, 
zilizoelezwa katika kitabu chake kitukufu ambacho ni Quran na kuthibitishwa na Mtume wake muaminifu 
Muhammad (saw) bila ya kupindisha wala kuacha sifa yoyote, wala kubadilisha wala kufananisha na sifa ya kiumbe 
yeyote. 
 
Pamoja na kuamini yale yenye maana tukufu kuwa ni miongoni mwa sifa zake Allah (sw) ambazo ni wajibu kusifiwa 
kwa kuendana naye zisizofanana na sifa za kiumbe yeyote aliye muumba, kama anavyosema Allah (sw)  : 
 

ء  وَهُوَ  قال تعال:  مِيعُ الْبَصِيُ لَيسَْ كَمِثْلهِِ شََْ  . [11الشورى:]   السا

(“Hana mfano na chochote mwenyezi mungu, nay eye anasikia na kuona”)  (Ashurah:11). 


